
PROBA TEÓRICA 

 
 
 
 
 
 
 
 
 
 
TEMPO DE REALIZACIÓN: 60 minutos 
 
 

 
1. Indique cales dos seguintes factores aumentan a fluidez dunha membrana celular. 

 

A. Ácidos graxos de cadea longa E. Ácidos graxos de cadea curta 

B. Alto contido en colesterol F. Baixo contido en colesterol 

C. Alto nº de ácidos graxos 
insaturados 

G. Alto nº de ácidos graxos saturados 

D. Temperatura alta H. Temperatura baixa 

           

a.   A, B, G e H. 
b.   E, F, G e H. 
c.   C, D, E e  F. 
d.   A, B, C e D. 

 
 

2. Cal das seguintes frases é correcta? 

a. A envoltura nuclear continúase fisicamente co aparello de Golgi. 
b. O espazo perinuclear (intermembrana)  continúase coa luz do retículo endoplasmático. 
c. Os complexos do poro son estruturas permanentes na envoltura nuclear. 
d. Non hai relación física entre a cromatina e a envoltura nuclear. 

 
 
 

ACLARACIÓNS IMPORTANTES 

▪ A proba consta de 30 preguntas, cada unha cunha valoración de 2 puntos.  

▪ En cada pregunta só hai unha opción correcta. 

▪ Por cada 4 respostas incorrectas restarase unha resposta correcta.  

3. A vitamina D é vital para a saúde, axuda a desenvolver uns ósos fortes e estimula 
o sistema inmunitario entre outras funcións. Podemos obtela dalgúns alimentos ou 
sintetizala no propio corpo trala exposición á luz solar. Temos o problema de que o 
exceso de exposición aos raios UV dana o ADN causando cancro de pel, polo que 
obter a cantidade correcta é complicado. Os humanos afrontamos o reto 
desenvolvendo distintos tonos de pel para adaptarnos á intensidade da luz do sol en 
diferentes latitudes. Cando o corpo humano se adapta a unhas condicións 
cambiantes, ese proceso coñécese como: 
 

a. Plasticidade xenotípica. 
b. Plasticidade fenotípica. 
c. Adaptación etolóxica. 
d. Adaptación morfolóxica. 

 
4. O queixo de Cabrales é un tipo de queixo azul que se produce en Asturias. 
Elabórase con leite de vaca, ou unha mestura de leites de vaca, ovella e cabra, ao 
engadir o callo. Na súa maduración, que ten lugar en covas escuras cuxa humidade 
relativa é do 90% e cunha temperatura entre 8 ºC e 12 ºC, precísase un organismo 
eucariota heterótrofo, que crece en forma de filamentos e que lle da ao queixo as 
vetas características verde-azuladas. Que especie intervén neste proceso 
biotecnolóxico? 
 

a. Penicillium. 
b. Paramecium. 
c. Staphylococcus. 
d. Saccharomyces. 

 
5. A tecnoloxía que permitiu o desenvolvemento de vacinas de ARN mensaxeiro que 
foron tan efectivas contra a pandemia de COVID-19,  recibiu o premio Nobel de 
Medicina e Fisioloxía 2023. Os investigadores responsables deste descubrimento 
foron... 
 

a. Svante Pääbo. 
b. Luc Montagnier e Robert Gallo. 
c. Gertrhude B. Elion. 
d. Katalin Karikó e Drew Weissman. 

 

6. Os ciclos vitais dos pteridófitos e os briófitos diferéncianse en que... 

a. Os briófitos teñen un ciclo haplodiplofásico. 
b. A xeración dominante nos briófitos é a diploide. 
c. As respostas a) e b) son correctas. 
d. Ningunha das anteriores é correcta. 

 
7. A hemocianina é unha proteína. Escolla a frase correcta: 

a. Contén cobre na súa estrutura. 
b. Atópase nos polbos. 
c. Transporta osíxeno. 
d. Todas as respostas son correctas. 

8. Os liques son descompoñedores simbióticos que se adhiren ás árbores e 
descompóñenas lentamente. Obteñen nutrientes das árbores, o que lles permite 
sobrevivir e reproducirse. Que tipo de relación é esta? 
 

a.  Depredador-presa. 
b.  Mutualismo. 
c.  Competencia. 
d.  Parasitismo. 

 

 
 

9. O seguinte cariotipo correspóndese cunha persoa co... 

 

 

 

 

 

 

 

 

 

 

 

 

a. Síndrome de Klinefelter. 

b. Síndrome de Down. 

c. Síndrome de Turner. 

d. Síndrome de Patau. 

 

 10. Primavera silenciosa, publicado en 1962, considérase o primeiro libro de divulgación          
científica que fala do impacto ambiental. A súa autora, “nomeada” como a nai do 
ecoloxísmo moderno, foi: 

 

a. Rachel Carson. 
b. Lynn Margullis. 
c. Rosalind Franklin. 
d. Barbara McClintock.  

11. A planta da cebola é diploide, con 2n = 14. Na profase da mitose, as células 
teñen ____ cromosomas por célula, cada unha con ____ cromátide(s). Na anafase 
da mitose, as células teñen ____ cromosomas por célula, cada unha con ____ 
cromátide(s). 
 

a. 7, 2, 14, 1. 
b. 14, 2, 28, 2. 
c. 14, 2, 28, 1. 
b. 14, 2, 14, 1.  

 
12. Un home de 50 anos acode ao hospital con fatiga xeral e dor de cabeza. A presión 

arterial é de 196/98 mm de Hg e a frecuencia cardíaca é de 74 pm. O médico fai un 

diagnóstico de hipertensión e adminístrase un fármaco cuxo principio activo é o 

captopril. Aos 5 días de tratamento a presión arterial é case normal. Observando o 

seguinte esquema, indique a resposta correcta. 

 

 

a. O encima convertidor de anxiotensina (ECA) é unha proteína ancorada á membrana 
plasmática que procesa proteolíticamente o substrato anxiotensina I. 

b.  O ECA elimina o dipéptido C-terminal (Histidina-Leucina) da anxiotensina I dando orixe á 
anxiotensina II, un octapéptido que ao interactuar co seu receptor causa unha intensa 
contracción da musculatura lisa arterial que aumenta a presión sanguínea. 

c.  O captopril ten unha estrutura similar ao dipéptido C-terminal da anxiotensina I e polo 
tanto funciona como un inhibidor irreversible competitivo do ECA. 

d.  As afirmacións A e B son correctas. 
 
13. As clases zoolóxicas Agnatha, Chondrichthyes e Osteichthyes teñen en común que: 
 

a. Son invertebrados. 
b. Todos teñen ósos en lugar de cartilaxe. 
c. Teñen pulmóns.  
d. Son peixes. 

14. A continuación, pode observar unha serie de froitos que, ben polo seu consumo directo ou 

por utilizarse para a elaboración de produtos como o aceite de oliva ou o viño, son moi 

importantes nas economías de España e Portugal. Seleccione a opción correcta máis específica 

de identificación dos mesmos: 

 

   

 

 

 

A- Citrus sinensis B- Vitis vinifera C- Olea europaea D- Malus domestica 

 

a.  A- Cápsula; B- Baia; C- Leguminosa; D- Aquenio. 
b.  A- Pomo; B- Drupa; C- Drupa; D- Pomo. 
c.  A- Hesperidio; B- Baia; C- Drupa; D- Pomo. 
d.  A- Hesperidio; B- Drupa; C- Baia; D- Hesperidio. 

 

 

15. O Trilombrin é un medicamento do grupo dos antihelmínticos que se emprega con 

frecuencia en nenos. Indique cal das seguintes afirmacións non é certa: 

 

a. Emprégase nas infestaciones parasitarias producidas por Oxiuros e 
Ascaris. 

b. Ao actuar unicamente no intestino non presenta contraindicacións, 
xa que a absorción dixestiva é mínima. 

c. Emprégase para o tratamento de infeccións protozoarias tales 
como a malaria. 

d. Adminístrase por vía oral porque o seu principio activo actúa no 
aparato dixestivo. 

 
 

16. Hyperion considérase o ser vivo máis alto do planeta. É unha sequoia (Sequoia 
sempervirens) de 115,5 metros que se localiza en California (Estados Unidos). A auga e os 
sales minerais disoltos deben ascender desde o solo, a través das raíces e o tronco, até a 
súa altura máxima. Que factor non intervén no ascenso do zume bruto nesta cupresácea? 

 

a. A presión negativa por transpiración 
b. A presión hídrica positiva na raíz 
c. A capilaridade e a forza de cohesión das moléculas de auga 
d. O transporte activo que contrarresta a forza da gravidade 

17. Os corpos da familia imperial rusa, asasinada en 1918, foron enterrados 

apresuradamente nunha zona pantanosa a uns 16 km de Ekaterimburgo. Os restos 

non se recuperaron ata 70 anos máis tarde pero, como se fixo a identificación? 

 

a. Comparouse o ADN nuclear atopado nos ósos co 

ADN dos seus descendentes vivos máis próximos. 

b. Comparouse o ADN mitocondrial dos ósos co ADN 

mitocondrial do Duque de Edimburgo, descendente 

directo por vía paterna da zarina. 

c. Comparouse o ADN mitocondrial dos ósos co ADN 

mitocondrial do Duque de Edimburgo, descendente 

directo por vía materna da zarina. 

d. Aínda non están identificados porque non existen 

descendentes coñecidos da familia real rusa. 

 
 

18. Relacione, de acordo á orde na que se presentan, as descricións dos procesos 
coas etapas da mitose: Profase, Anafase e Citocinese. 
 

a. Os centríolos atópanse nos polos. Os microtúbulos únense aos centrómeros. Os 
cromosomas condénsanse. 

b. Os cromosomas alíñanse ao longo da placa metafásica. Os cromosomas divídense no 
centrómero. Os microtúbulos únense ao centrómero. 

c. Os centríolos atópanse nos polos. Os cromosomas divídense no centrómero. Os 
cromosomas chegan aos polos opostos. 

d. Os centríolos atópanse nos polos. Os cromosomas divídense no centrómero. O citoplasma 
divídese. 

 

 

 

 

 

 

 

19. A película Pretty Woman é unha das películas 

máis vista na televisión en España (con bos 

índices de audiencia sempre) e está protagonizada 

por Julia Roberts. A actriz recoñeceu vai uns anos 

que padece trombocitopenia idiopática, a cal lle 

provoca... 

 

a. Baixo reconto de plaquetas en sangue. 

b. Facilidade de formación de trombos nas pernas. 

c. Alto número de plaquetas en sangue. 

d. Trastorno alimentario. 

20. A viguesa Susana Rodríguez é 

unha médica e deportista de elite 

que foi campiona paraolímpica en 

triatlón adaptado e nomeada 

recentemente Premio Nacional de 

Deporte 2022 . Ten albinismo, ao 

igual que Adiratou Iglesias, tamén 

campiona paraolímpica de atletismo 

que naceu en Mali, de onde tivo que 

fuxir xa que os albinos son 

perseguidos. Agora está afincada en 

Lugo. 

O albinismo é unha enfermidade 

xenética que provoca a falta de 

pigmentación de pel, ollos e cabelo. Estas dúas mulleres, polo tanto, non producirán 

suficiente... 
 

a. Serotonina. 

b. Melanina. 

c. Melatonina. 

d. Albiblastina. 
 

21. O gráfico amosa a liña do tempo (barra verde) para algunhas especies de 

homínidos, baseada na evidencia fósil. Segundo este esquema, cantas especies de 

homínidos coexistiron hai 100.000 anos? E hai 1,5 millóns de anos? 
 

 
 

a. Hai 100.000 anos 2; hai 1,5 millóns de anos 4. 

b. Hai 100.000 anos 5; hai 1,5 millóns de anos 2. 

c. Hai 100.000 anos só había unha especie; hai 1,5 millón de anos 5. 

d. Hai 100.000 anos 2; hai 1,5 millóns de anos só había unha especie. 

22. Na estrutura terciaria das proteínas é certo que... 
 

a. Non existen interaccións entre os radicais R dos distintos aminoácidos.  

b. No caso das proteínas globulares, as hélices alfa préganse.  

c. Teñen forma esférica cun interior compacto polar, mentres que o exterior é hidrófobo, 

polo que son solubles en auga.  

d. Estabilízase por pontes disulfuro, forzas de Van der Waals, interaccións iónicas e 

hidrofóbicas entre as cadeas laterais.  

 
23. Ao facer unha análise bioquímica dos compoñentes de ribosomas illados de 
tecido meristemático dunha anxiosperma acuática, espérase atopar... 
 

a. Proteínas sintetizadas no nucléolo e ARNr transcrito no núcleo. 

b. ARNr e proteínas fabricados no núcleo. 

c. ARNr e proteínas fabricados no citosol. 

d. ARNr transcrito no nucléolo e proteínas sintetizadas nos ribosomas. 

 
24. O alumnado de Primaria dun colexio de Baiona montou una bonita exposición 
para amosar o outono. Observando a fotografía desa 
actividade pódese dicir que…  
 

a.  Só son froitos de plantas monocotiledóneas.  
b.  Só hai hesperidios e pomos.  
c.  Cando menos hai organismos ou partes deles de dous 

reinos.  
d.  Son froitos e rizomas de ximnospermas. 

 
25. A continuación, pode observar tres mostras de ouriños. Indique que hormona 
pode explicar directamente a produción de ouriños máis amarelos. 

 

a.  A hormona antidiurética (ADH). 
b.  A EPO renal. 
c.  A norepinefrina da glándula suprarrenal. 
d.  A grelina. 

26. A translocación dos glícidos a través do floema vexetal xeralmente ocorre en 
forma de... 
 

a. Glicosa. 
b. Maltosa. 
c. Amidón. 
d. Sacarosa. 

 

27. O potencial de membrana dunha neurona en repouso está entre -60 e -70 mV, 
aproximadamente. A partires desa situación, se se provoca a apertura de canles de 
Cl-, terá lugar… 

 

a. A despolarización do potencial de membrana. 
b. A hiperpolarización do potencial de membrana. 
c. A repolarización do potencial de membrana. 
d. O bloqueo sináptico irreversible. 

 

28. Una o tecido ou estrutura vexetal coa súa función. 
 

1. Parénquima a. Forma a cortiza protectora, as células son impenetrables á auga. 

2. Tecidos 

meristemáticos 

b. Ten grandes vacúolos, involucradas no almacenamento, a fotosíntese, 

o soporte, a secreción e a auga e o alimento nas plantas. 

3. Cambium da cortiza c. Rexións permanentes de crecemento nas plantas. 

4. Clorénquima d. Células con numerosos cloroplastos e sitios de fotosíntese. 

 

a. 1b, 3d, 4c. 
b. 2d, 1a, 3c, 4b. 
c. 2c, 1a, 3b. 
d. 2c. 

 

29. Unha obstrución parcial da arteria coronaria… 
 

a. Dificultará o paso do sangue da aurícula esquerda ao ventrículo esquerdo do corazón. 
b. Reducirá a chegada do sangue ao pulmón. 
c. Reducirá a chegada de nutrientes e osíxeno ás células do miocardio. 
d. Impedirá a correcta irrigación do fígado e o páncreas. 

 

30. Cal dos seguintes órganos elimina a bilirrubina do sangue, fabrica proteínas 
plasmáticas e participa na produción de protrombina e fibrinóxeno?  
 

a. Vesícula biliar. 
b. Ril. 
c. Páncreas. 
d. Fígado. 

 

------------------------------------------------------------------------------------------------------------------------- 
Este caderno debe entregalo ao finalizar a proba xunto coa folla de respostas. 
Revise ben a folla de respostas antes de entregala.   
Moitas grazas por participar  
 


